
 

 

 

ယာကီအတွက် ကြက်မောက်သီးများ

ကြက်မောက်သီးခြံတွေမှာ အန္တရာယ်အပြည့်ရှိတယ်ဆိုတာကို
မျောက်များအားလုံးက သိကြတယ်။ သို့သော်လည်း ယာကီက
သူ့သူငယ်ချင်းတွေကို အဲဒီနေရာမှာ ကြက်မောက်သီးတွေ သွားရှာဖို့

ခေါ်တယ်။ သူ ဘယ်လိုထူးဆန်းမှုတွေနဲ့ ကြုံတွေ့ရသလဲဆိုတာ။

ကြက်မောက်သီးအရိုင်းတွေက အရသာရှိပေမဲ့ ရှာဖွေရတာ
ပိုခက်ခဲလာပြီ။ဒါတွေက ယာကီရဲ့ အနှစ်သက်ဆုံးအသီး ဖြစ်တယ်။

"လာကြ၊ ကြက်မောက်သီးတွေကို အခြားတစ်နေရာမှာ သွားရှာကြရအောင်" လို့
ယာကီက သူ့သူငယ်ချင်းတွေကို တိုက်တွန်းတယ်။

သူတို့ဟာ ကြက်မောက်သီးအများကြီးတွေ့နိုင်တဲ့ နေရာရောက်တဲ့အထိ
ဝေးသထက် ပိုဝေးအောင် သွားကြတယ်။

ရုတ်တရက်ဆိုသလို "အား ခြံစည်းရိုးက စူးတယ်ဟ" လို့ ယာကီရဲ့
သူငယ်ချင်းတစ်ယောက်က
စူးစူးဝါးဝါးအော်လိုက်တယ်။"ခေါင်းနာလိုက်တာ" လို့
နောက်သူငယ်ချင်းတစ်ယောက် အော်ပြောတယ်။ဟိုကလူကို ကြည့်ရတာ
စိတ်ဆိုးနေပုံပဲ။"ပြေး" လို့ ယာကီက အော်လိုက်တယ်။

ပြေးရတာ မောလွန်းလို့ ယာကီ ရပ်လိုက်တယ်။ ဒီနေရာက
အတော်လေးတိတ်ဆိတ်တယ်။ယာကီရဲ့ သူငယ်ချင်းအများစုကတော့
ထွက်ပြေးသွားတယ်။

ဟေး ဒီကြက်မောက်သီးတွေ ကြည့်ရတာ အရသာရှိမဲ့ပုံပဲ။ ယာကီ
သစ်ပင်ပေါ်တက်ခူးစရာလည်း မလိုတော့ဘူး။

ဟဲ့ ပလုတ်တုတ် ဒုက္ခပါပဲ။ဒါ ထောင်ချောက်ပါလား။ကြက်မောက်သီးတွေက
ထောင်ချောက်ဆီ မျှားခေါ်ဖို့ထားထားတဲ့ အစာပဲ။

ယာကီ ကံကောင်းထောက်မစွာ
မြန်မြန်လှုပ်ရှားလိုက်တယ်။ယာခင်းပိုင်ရှင်
လိုက်ဖမ်းတဲ့အချိန်မှာ ယာကီနဲ့ သူငယ်ချင်းတွေ
လွတ်မြောက်သွားတယ်။"မြန်မြန်လေး ပြေးတော့" လို့ ယာကီ ထပ်အော်တယ်။

"အင်း ဒီကြက်မောက်သီးခင်းကို ကြည့်ရတာ အန္တရာယ်ကင်းမဲ့ပုံပဲ" လို့
ယာကီက ပြောတယ်။နေပါဦး ယာကီရဲ့ သူငယ်ချင်းတွေက ဘယ်ရောက်သွားလဲ။အို
ယာကီတစ်ယောက်တည်းပါလား။

ယာကီ စိတ်တော့ပူသွားတယ်။ အိမ်ပဲပြန်ရင်ကောင်းမလားလို့
တွေးနေတယ်။ဒါပေမဲ့ သူ
ဗိုက်အရမ်းဆာလာပြီ။ယာခင်းပိုင်ရှင်ရောက်လာတော့ ယာကီက
ချက်ချင်းပုန်းလိုက်တယ်။

ကွိကွိယာခင်းပိုင်ရှင်က တုတ်တစ်ချောင်းကို ကိုင်ထားတယ်။ယာကီက
သူ့သူငယ်ချင်းလို အရိုက်မခံချင်ဘူး။

အို ပိုင်ရှင်က ကြက်မောက်သီးတွေ ခူးဖို့အတွက်ပဲ ဒီတုတ်ကို
အသုံးပြုတာပဲ။

အို ဟိုး ယာခင်းပိုင်ရှင်က ယာကီကို စိုက်ကြည့်နေတယ်။သူ ယာကီကို
ဖမ်းဖို့အတွက် ခြင်းတောင်းကို အသုံးပြုတာလား။

အိုး ခြင်းတောင်းက ကြက်မောက်သီးတွေ ထည့်ဖို့အတွက်ပဲ။ယာကီ
ဖြည်းဖြည်းချင်း ချဥ်းကပ်လာတယ်။ယာခင်းပိုင်ရှင်က ယာကီကို
ကြည့်နေတယ်။

ဂါး ဝုတ် ဝုတ်ခွေးကလေးက ကျယ်လောင်စွာ ဟောင်တယ်။ယာကီ
ကြောက်နေတယ်။အိုး ယာခင်းပိုင်ရှင်က သူ့ခွေးလေးကို တင်းကျပ်စွာ
ပွေ့ထားတယ်။ခွေးကလေး တိုက်ခိုက်မှာကို ယာကီ ကြောက်စရာ
မလိုတော့ဘူး။

သူ ဘာလုပ်ရမလဲ ဆိုတာကို ယာကီ စူးစမ်းနေတယ်။သူက ယာကီကို
ကြက်မောက်သီး ယူခွင့်ပြုမလား။ယာကီ သူမြင်နေရတာကိုတော့
မယုံနိုင်သေးပါဘူး။ ယာကီ ကြက်မောက်သီးတွေဆီ ဦးတည်ပြီး
လမ်းလျှောက်လာပါတယ်။

ဟေး သူထင်တဲ့အတိုင်းပဲ။ ယာခင်းပိုင်ရှင်က ယာကီကို
ကြက်မောက်သီးတွေ စားဖို့ခွင့်ပြုလိုက်တယ်။

ဟေး ယာကီ စိုးရိမ်စိတ်လုံးဝမရှိတော့ဘူး။ယာကီက ကြက်မောက်သီးတွေကို
နောက်ထပ်ထပ်မစားနိုင်လောက်အောင် ဗိုက်ပြည့်တဲ့အထိ စားလိုက်တယ်။

ဤစာအုပ်မှ အဓိကသရုပ်ဆောင်သည် ဂိုရွန်တို၊ မြောက်ပိုင်း
စူလာဝေဆီကျွန်းမှ မျောက်နက် (မကာကာ ဟက်ကီ) ဖြစ်သည်။ သစ်တောများကို
တောင်ယာအဖြစ် အသုံးပြုကြသည်။ ထိုကြောင့် ယာကီနှင့်
သူငယ်ချင်းများသည် အစာရှာဖွေရန် ခက်ခဲလာသည်။ တစ်ခါတစ်ရံ
သူတို့သည် တောင်ယာများတွင် အစာရှာရသည်။ တစ်ခါတစ်ရံ တောင်သူများက
ယာကီနှင့် သူငယ်ချင်းများကို ယာခင်းမှ မောင်းထုတ်လိုက်သောအခါ
ယာကီနှင့် သူငယ်ချင်းများသည် အနာတရဖြစ်ကြသည်။ကံကောင်းသည်မှာ
ယာခင်းပိုင်ရှင်အားလုံးက ယာကီကို အနာတရရစေတာ မဟုတ်ပါဘူး။
ပါတ်ဆာတမ် လို့ခေါ်သော တောင်သူဟာ မျောက်နက်များ အနားမှာ
နေထိုင်သောသူဖြစ်သည်။ ပါတ်ဆာတမ်သည် သူ၏ခြံထက်ဝက်တွင်
မျောက်နက်များနှင့် အခြားသော တိရိစ္ဆာန်များကို အေးအေးချမ်းချမ်း
နေထိုင်စေသည်။ဂိုရွန်တိုသစ်တောတွင် ပန်းမျိုးစုံနှင့်
တိရိစ္ဆာန်မျိုးစုံကို ထိန်းသိမ်းထားရှိစေသောကြောင့် မစ္စတာ
ဆာတမ်ကို ကျေးဇူးတင်ပါသည်။ ၂၀၁၉ ခုနှစ်တွင်
အင်ဒိုနီးရှားအစိုးရမှ ပါတ်ဆာတမ်ကို
သဘာဝပတ်ဝန်းကျင်ထိန်းသိမ်းကာကွယ်စောင့်ရှောက်သူအဖြစ်
အမည်ပေးခဲ့သည်။ The Birdlife International conservation institute မှလည်း

"Birdlife Nature's Hero Award 20 19 "ဆုကို
ချီးမြှင့်ခဲ့ပါသည်။မစ္စတာ ဆာတမ် ကဲ့သို့ ယာကီလို
တိရိစ္ဆာန်တွေကို ကယ်တင်သူဟာ သင်လည်း ဖြစ်ကောင်းဖြစ်နိုင်ပါတယ်။

